
	A tenrura é achegamento e afecto. Lévanos a ser persoas atentas e agarimosas.

	O amor é o oposto ao odio. Amar é desexar o mellor (para a outra persoa)

	

O odio é antipatía, rexeitar algo ou alguén. Pode durar moito ou pouco. Odiar é desexar o peor (para a outra persoa)
	
A ira, a rabia, a cólera son coma  lóstregos. Pódese sentir ira ante as inxustizas ou contra o benestar propio. A ira bloquea e pode facer reaccionar como un animal. Mellor, evitar que nos controle.

	

A irritación é un chisco de ira. Algo molesto pasa a ser irritante cando xa non se pode soportar máis.
	

A tensión é unha irritación moi duradeira.
Tamén cando hai intereses enfrontados.

	

O alivio é falar con alguén daquilo que che produce tensión. Significa que unha sensación ou situación desagradable xa rematou. Vén acompañado de relaxación
	

A serenidade é unha sensación de calma e harmonía. Implica sosego. Pódese exercitar sendo amable.

	


A felicidade é diferente para cadaquén. Significa gozar, sentir satisfacción. Pode acadarse, se se practica moi a miúdo a serenidade
	


Ledicia, xúbilo, contento, gozo...A alegría é efémera e séntese con ela un pracer rebuldeiro, moita enerxía e pensamentos positivos.

	
A tristura é unha caída de enerxía. Viste o día de gris
	
A compaixón é a pena que nos provoca a desgraza dos demais.

	



O remorso é sentir malestar por ter realizado algo que cremos que non é correcto.
	



A culpa é un remorso constante de ter feito algo malo.

	


A vergonza aparece por sorpresa. Séntela por timidez, por cometer unha falta ou por...
Tamén se pode sentir polo que fai outra persoa
	



A inseguridade é unha falta de confianza.

	A timidez fai que nos sintamos torpes, inseguras/os e impide que nos comportemos con naturalidade.
	A confusión vén cando non se entende o que pasa e nos dominan unha mestura desordenada de emocións.

	




O medo aparece cando pensas que che vai pasar algo malo, aínda que tamén serve para estar alerta ante o perigo.
	





O asombro é descubrir que o que crías imposible, pode ser certo.

	O noxo está provocado polo desagrado que nos causa algo que consideramos repugnante
	A hostilidade sentímola cando alguén se opón a nós ou aos nosos desexos. E iso pode levarnos ao insulto, o ataque, o incomodo...

	A aceptación maniféstase con aplausos, con agarimo, cun sorriso, cunha aperta...
	A incomprensión xorde da falta de entendemento coas demais persoas. É unha mestura de frustración e desamparo

	

O desamparo é unha sensación de pesar e tristura. Sentirte baixo unha capa de desprotección.
	
A soidade pode ser boa (cando é buscada) ou pode equivaler a non atopar o amparo de ninguén cando o precisas.

	A nostalxia, a morriña, a saudade... é a tristura por unha ausencia
	A melancolía é unha nostalxia constante

	O aborrecemento é unha mestura de incomodidade e cansanzo que xorde cando o que estamos a facer non nos presta.
	A ilusión é a esperanza de que se vai cumprir algo que desexamos. Debe ser un ingrediente fundamental na vida.

	

O entusiasmo é unha ilusión prendida en nós que nos fai medrar tres cuartas por dentro.
	

A
 euforia é unha enxurrada de enerxía positiva.

	

O desalento é o contrario da euforia. Cando o desalento se achega, a meta afástase. 
	
A decepción é cando nos pode o desalento e nos damos por vencidas/os. É o pesar que nos invade cando descubrimos que o que criamos, resulta non ser verdade. Pero a decepción tamén nos axuda a aprender.

	A frustración é o malestar ou enfado que se nacen cando non dás conseguido o que te propoñías ou esperabas. Ante a frustración hai dúas saídas: manterse nela ou procurar solucións
	

A admiración é o aprecio que sentimos por algo ou alguén.

	

A envexa  nace da tristura que produce non ter o que teñen as demais persoas. É como un parasito que devora a alegría
	

Un desexo é un impulso que nos move cara a algo que queremos. 

	
A satisfacción conseguímola cando cumprimos un desexo. Pode aumentar a nosa confianza cando depende das nosas capacidades ou o noso comportamento.
	

O orgullo é unha valoración moi alta de algo ou de alguén. Ollo con confundir o orgullo egocéntrico con aquel que permite superarte.

	

O pracer é a satisfacción e a ledicia producidas por algo que nos gusta moito.
	

A gratitude é a alma da palabra GRAZAS. Permíteche gozar máis da vida.

	
	



